OUTRO

Jetzt simmer am Schluß angelangt

Wo mer sich noch herzlich bedankt.

Wie letscht Johr beim Schläckerbär,

ohne den unser Strauß nett so doll wär.

Außerdem beim Neumann, Klaus

Der hat uns ah geholf met unserm Strauß.

Ans Margot e Dank fer die lecker Markklösches-Supp,

die mer letscht Johr beim Sammele kriet hann metem ganze Trupp.

Bei unsere Wertsleit vum Sportheem will ich noch dankeschön sa’n,

Met denne dun mer uns werklich gut vertra’n.

Ah sei Nickersche am letschtjährische Friehschoppe sei em Stefan verziehn,

wemm mer dort weiderhin unser Biercher krien.

Jetzt komm ich nommo zu unserm Strauß,

der hängt so scheen do außem Eck raus.

Im Wald hat er als Baam gestann,

bis mer ne zum Kerwestrauß befördert hann.

Die Sonne bescheine dich

De Wind rüttle dich

Die Schüler dun no der schmeiße

Die Vechel uff Dich scheiße

De Schnee deckt Dich zu

Dann haschte endlich dei Ruh

Ich dun Dich jetzt glei metem beschte Wein begieße

Unn dann loß ich nochmo hochlewe die Kerb in Miese!!!!

Jetzt awwer noch an die Hausmeschter vunn de Schul e korzer Satz,

Finger weg vunn unserm Strauß sonscht gebt‘s Rabatz!

Mer wolle nimmi siehn, 

daß unser Strauß zum Grienabfall dut fliehn.

Rufe uns an, dann mache mer ne weg

Unn ehr hann dodemet kee Dreck.

Die drei Erschte sinn glei do drin im Saal,

wie immer is nadeerlich Straußbuwe-Wahl.

Die Musiker do hann uns heit super begleit

Bedenke die metem große Applaus ihr Leit.

Ihr Musiker dun nochmol eier Instrumente quäle

Unn eich zum Abschluß eier Lieblingslied speele.

